
గాంతుఁ, గాంతాసమన్వితుఁ గనియె నొక్క

దివ్యపురుషునిఁ గావేరితీరమునను.

	మ.	
కని శ్రీరంగమునన్ భుజంగమసురంగద్భోగశయ్యాతలం

బునఁ దా నప్పుడు చూచునట్టి హరి యొప్పుం దేజమున్ మూర్తి చొ

ప్పును శృంగారవిలాసభంగులు, నెపంబుల్ వేరులే కమ్మహా

త్మునియొండొక్కటఁ గానఁగాఁబడిన నుద్భూతాద్భుతస్వాంతుఁడై.

	క.	
ఇటఁ జూచితి వెడలితి, మఱి

యెటుజన కదెవచ్చి కంటి నీలోనన, తా

నెటనుండి వచ్చెనొకొ యి

చ్చటి కప్పరమేశుఁ డనుచు సంశయమతియై.

	ఆ.	
కదియఁ బోయి నిజముగా విలోకించెదఁ

గాక యనుచుఁ గౌతుకమున జేరి

పరగుఁ దత్ప్రభావపరిమోహితాత్ముఁడై

యెఱుఁగలేక మఱియు మఱియుఁ జూచి.

	క.	
కాఁ డితఁడు రంగవిభుఁడను,

వేఁడిమి మఱి యట్టివాఁడు వేఱొకఁ డనుచున్,

లేఁడను నిత్తెఱఁగున నవు

గాఁడని భావింపఁ గొలఁదిగాక జడుండై.

	శా.	
ఆందోళించుచు నివ్వెఱన్ మునిఁగి చింతాక్రాంతుఁడై నిల్చినన్,

మందస్మేరముఖారవిందుఁ డగుచున్ లక్ష్మీశ్వరుం డాతప

స్విం, దేజోమహితుం, గృపాసహితుఁడై వీక్షించి, ధారాధరా

మందధ్వానగభీరవాక్యముల సన్మానంబుగా నిట్లనున్.

	తే.	
ఏమి చింతించుచున్నాఁడవో, మునీంద్ర?

నీమనంబున నది మాకు నిజముఁ జెప్పఁ

బొసఁగు నేనియుఁ జెప్పుము పొసఁగకున్న

నుండఁగానిమ్ము నీయందు నున్నపగిది.



	 70












[image: ]

[image: ]

"https://te.wikisource.org/w/index.php?title=పుట:Shriiranga-mahattvamu.pdf/322&oldid=339878" నుండి వెలికితీశారు


				
			

			
			

		
		
		  
  	
  		 
 
  		
  				Last edited on 15 జనవరి 2021, at 04:57
  		
  		 
 
  	

  
	
			
			
	    Languages

	    
	        

	        

	        ఈ పేజీ ఇతర భాషలలో లేదు.

	    
	
	[image: వికీసోర్స్]



				 ఈ పేజీలో చివరి మార్పు 15 జనవరి 2021న 04:57కు జరిగింది.
	అదనంగా సూచించని పక్షంలో పాఠ్యం CC BY-SA 4.0 క్రింద లభ్యం



				గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	వాడుక నియమాలు
	డెస్కుటాప్



			

		
			








